
Allannguutissatut siunnersuut 

 

uunga 

 

Atuarfik pillugu Inatsisartut inatsisaata allanngortinneqarnera pillugu Inatsisartut inatsisaat 

  

 

Aappassaaneerinninnermut atatillugu Naalakkersuisunit saqqummiunneqartoq. 

 

§ 1-imut 

 

1. Kalaallisut oqaasertaani qulequttap nassuiaataa inatsisissatut siunnersuummi imatut  

oqaasertalerneqassaaq: 

”(Atuartitsinerup imai, aaqqissugaanera, piareersarneqarnera, atuartut amerlassusaat, 

isumassuinikkut attaveqarfissaq aamma atuarfimmi pisortatut ilinniartitaaneq pillugu 

malittarisassat allanngortinneri)” 

 

2. § 1, nr. 1-imi, § 6, imm. 2, imatut oqaasertalerneqassaaq: 

”  Imm. 2.  Naalakkersuisut malittarisassanik aalajangersaasinnaapput klassimi atuaqatigiit  

amerlanerpaaffissaannik ikilisitsisinnaaneq pillugu, atuartut ilinniartinneqarnerisa 

atugarissaarnissaasalu tamanna pisariaqartippagu.” 

 

3. § 1, nr. 2, imatut oqaasertalerneqassaaq: 

”2.  § 10, imm. 1, nr. 2, § 11, imm. 2, nr. 2, § 12, imm. 1, nr. 2, aamma § 13, imm. 1, nr. 2, imatut 

oqaasertalerneqassaaq: 

”2)  kulturimik inuiaqatigiinnillu sammisaqarnermut  ilaapput inuiaqatigiilerineq, oqaluttuarisaaneq 

kiisalu upperisalerineq isumalioqqissaarnerlu.” 

 

4. § 1, nr. 3-mi, § 10, imm. 1, nr. 5, imatut oqaasertalerneqassaaq: 

”5)  mernguernartulerinerup iluaniipput atuartitsissutit angerlarsimaffimmi suliassanik ilinniarneq, 

timersorneq, tassani ilaallutik silami sammisaqartarneq,  nipilersorneq tassani ilaallutik 

erinarsorneq, aalaneq isiginnaartitsineq, eqqumiitsuliorneq tassani ilaallutik illuliortaaseq aamma 

assassorluni suliassat ilusilersuinerlu, tassani ilaallutik sananeq aamma assassorneq.”  

 

5. § 1, nr. 4, imatut oqaasertalerneqassaaq: 

”4.  § 10, imm. 3, imatut oqaasertalerneqassaaq: 

”  Imm. 3.  Atuartitsissutini tamani aamma atuartitsissutini qanitariissuni tamani qarasaasialerineq, 

tassanilu ilaallutik  teknologiimik paasinninneq, atortorissaarutinik digitaliusunik atuinermi 

ileqqorinnissaq aamma attaveqaatinik digitaliusunik atuineq atuartitsinerup ilaatut atuartitsinermilu 

atortutut ilaatinneqassaaq.” 

6. § 1, nr. 5 imatut oqaasertalerneqassaaq: 

”5.  I § 10-mi imm. 3-p kingorna immikkoortumik nutaatut ilanngunneqassaaq: 

”  Imm. 4.  Mernguernartulerinerup iluani kulturimut aamma inooqatigiinnermut tunngasumik 

ingerlatat atuartitsinermi ilanngunneqarsinnaapput.” 

 

Imm. 4-7 tamatuma kingorna tassaalissapput 5-8.” 

 

7. § 1, nr. 6, imatut oqaasertalerneqassaaq: 

”6.  § 11, imm. 2, nr. 5, imatut oqaasertalerneqassaaq:  

”5)  mernguernartulerineq tassunga ilaallutik eqqumiitsuliorneq, timersorneq kiisalu atuartitsissutit 

akimorlugit nipilersornermi aamma assassornermi ilusilersuinermilu ingerlatsinerit .”” 

 

8. § 1, nr. 7, imatut oqaasertalerneqassaaq: 

”7.  § 12, imm. 1, nr. 5, imatut oqaasertalerneqassaaq: 

”5)  mernguernartulerineq tassunga ilaallutik eqqumiitsuliorneq, timersorneq, assassorluni suliassat 

ilusilersuinerlu, angerlarsimaffimmi suliassanik ilinniarneq aamma nipilersorneq.”” 

 

9. § 1, nr. 8, imatut oqaasertalerneqassaaq:  

”8.  § 12-imi imm. 2-p kingorna nutaatut ilanngunneqassaaq: 

”  Imm. 3.  Sammisani assassorissani sananermi aamma assassornermi aamma nipilersornermi 

sammisani erinarsornermi, aalanermi aamma isiginnaartitsinermi atuartitsineq pikkorissarnertut 

imaluunniit atuartitsissutit akimorlugit atuartitsinertut aaqqissuunneqassaaq. 

 

Imm. 3 tamatuma kingorna tassaalissaaq imm. 4.” 

 

10. § 1, nr. 9, imatut oqaasertalerneqassaaq: 

”9.  § 13, imm. 1, nr. 5, imatut oqaasertalerneqassaaq: 

”5)  mernguernartulerinermi ilaapput atuartitsissutit timersorneq aamma angerlarsimaffimmi 

suliassanik ilinniarneq.” 

 

11. § 1, nr. 11, imatut oqaasertalerneqassaaq: 

”11.  § 14, imm. 2, oqaaseqatigiit siulliit imatut oqaasertalerneqassapput: 

”Naalakkersuisut atuartitsissutit siunertaannut § 10, imm. 1, nr. 1-3-mi pineqartunut 

atuartitsissutissanut aamma § 10, imm. 1, nr. 4 aamma 5-imi qanitariissunut eqqaaneqartunut 

ilikkagassatut pilersaarutinik suliaqassapput.” 

 

12. § 1, nr. 14, imatut oqaasertalerneqassaaq:  

”14.  § 35-imi imm. 4-p kingorna nutaatut ilanngunneqassaaq:  

”  Imm. 5.  Inuit isumassuinikkut attaveqarfissamik isumaginnittut, tak. § 38, imm. 1 nr. 5, 

isumaginninnermi siunnersortitut, perorsaasutut, ilinniartitsisutut, peqqissaasutut 

ilinniarsimassapput, imaluunniit suliamik isumaginninnissamut piukkunnaateqalersitsisumik 

ilinniartitaanikkut imaluunniit piginnaasaqarnikkut assingusunik suliamik ingerlatsisinnaajumallutik 

tunuliaqutaqassallutik.”  

 

Imm. 5 tamatuma kingorna tassaalissaaq imm. 6.” 

 

13. § 1, nr. 15, imatut oqaasertalerneqassaaq: 

”15.  § 38, imm. 1-imi, nr. 4-p kingornagut nutaatut normuliunneqassaaq: 

”5)  atuarfinni tamani isumassuinikkut attaveqarfissanik pilersitsineq ingerlatsinerlu, atuarnermut 

toqqaannartumik attuumassuteqanngitsut ajornartorsiutit pillugit suliatigut, inulerinermilu 

piginnaasaqartumut inummut atuartoq ajornartorsiutit pillugit saaffiginnissinnaanngorlugu.” 

 

Nr. 5-6 tamatuma kingorna tassaalissapput nr. 6-7.” 

 

14. § 1, nr. 19, imatut oqaasertalerneqassaaq: 

”19.  § 47, imm. 9, imatut oqaasertalerneqassaaq: 

”  Imm. 9.  Atuarfiup siulersuisui kommunalbestyrelsimut § 10, imm. 1-imi atuartitsissutinut 

atuartitsissutinullu qanitariissunut taaneqartunut ilassutitut ilikkagassatut pilersaarutinut 

siunnersuusiorsinnaavoq.” 

 

15. § 1, nr. 21-imi, § 48a, imm. 3, nr. 2, imatut oqaasertalerneqassaaq: 

”2)  piginnaanngorsarnernik Naalakkersuisunit aalajangersarneqarsimasunik ingerlataqassaaq.” 

 

 

 

 

Inatsisissatut siunnersuummut oqaaseqaatit 

 

Nalinginnaasumik oqaaseqaatit 

 

Allannguutissatut siunnersuut saqqummiunneqarpoq inatsisissatut siunnersuutip kalaallisut 

oqaasertalersorneqarnerani oqaatsinik ippinnartumik atuineq paasineqarmat. Tamanna pivoq 

Inatsisartut Allattoqarfianni Nutserisoqarfiup siunnersuutip tiguneqareernerani siunnersuummik 

misissuinerani.  

 

Tamatumani pineqarput allannguutit siunertaqartut atuarfik pillugu inatsisiliornermi 

assigiissaakkanik eqqortunillu oqaasertalersuisoqarnissaanik.  

 

Allannguutissatut siunnersuut inatsisissatut siunnersuutip danskisuuani allannguinngilaq.  

Allannguutissatut siunnersuut taamaallaat inatsisissatut siunnersuutip kalaallisuuani 

allannguuteqartitsiviuvoq.   

 

 

 

 

Inatsisissatut siunnersuummi aalajangersakkanut ataasiakkaanut oqaaseqaatit 

 

1-15-imut 

 

Innersuunneqassapput allannguutissatut siunnersuummi nalinginnaasumik oqaaseqaatit. 

 


